
Virops e Wuert....

In Memoriam...
Fred VANDIVINIT

De 07. September, owes um halwer acht, huet de Fred d’Aen zougemaat an huet dës Welt fir ëmmer verlooss. Vill 
ze fréih as e vun eis gaangen. De Fred hat eréigt 62 Joër.

Mir vergiessen de Fred awer nët. Mir behalen hien 
an Erennerung an eise Gedanken, an eisem Härz. 
Verschidden Memberen an der Musek hun de Fred 
während sengem ganze Liewe kannt, Aa-nerer, déi méi 
jonk, hun ëm Fred säi Liewe déi lescht Joren begleed.

De 27. September 1954 as de Fred op Welt komm. Mat 9 
Joër (1963) as hien an d’Musek age-trueden. Säin Papp, 
de Fons, woar Präsident a zwee vun senge Bridder (de 
Romain an de Nico) hu schons en Instrument am Veräin 
gebloosen. Dirigent woar deemols de Fernand Drees. 
Wéi daat och deemols nach üblech woar, huet de Fred 
a puer Méint Solfège gemaat a kruut dunn e Bugel an 

de Grapp gedréckt, deen hien während e puer Couren 
geléiert huet spillen. Dem Fred säin Draam a Favorit 
woar awer méi e klengt Instrument wéi de Bugel ze 
spillen, an zwar e Piston. E puer Joër méi spéit huet 
hien dunn Piston gespillt. Daat huet him wirklech Freed 
gemaat an hir woar stolz den eenzegen Musi-kant an 
der Musek ze sin, dee Piston gespillt huet.

Spéiderhin huet seng Tätegkeet am Betriib vum Papp 
ët nët méi erméiglecht, regelmäs-seg un de Prouwen 
deelzehuelen an hien huet dunn mat schwéirem Härz 
opgehalen aktiiv Musek ze spillen. Hien wollt awer 
nët briechen mam Veräin an huet sech ab 1992 als Member vum Comité fir de Veräin engagéiert. Daat huet de 
Fred och bis zum Schluss gemaat. An der Comitéssëtzung vum 26. Juni woar de Fred nach präsent. Konnt de 
Fred beruflech bedengt nët un all Aktivitéit vun der Musek partizipéieren, sou huet hien daat als Patron vun der 

Busfirma Vandivinit ausgeglach mam Sponsoring vun 
de Manifestatiounenan, der Sich no Annonceuren fir 
de Buet, fräi Dépla-cementer mam Bus oder e Minibus 
gestallt fir den Transport vum Per-cussiounsmaterial.

Mir si frouh, dat mir de Fred kannt hun. Ounie hien 
hätt eis eppes gefehlt am Liewen. Mir behalen de Fred 
ëmmer a beschter Erennerung.

D‘Memberen vun der 
Fanfare Gemeng Duelem

Jugendorchester 2013...

Dag vun der Musekschoul...
Eise Jugendorchester huet seng lescht Saison mat engem Dagesausfluch am Europa Park clôturéiert. Dëst war eng 
flott Ofwiesslung zu de ville Prouwen, déi d’Musikanten a Musikantinnen an der leschter Saison vollbruecht hunn.

Dës Saison hu mer ënnert enger 
anerer Form ugefaangen. Leider krut 
de Jugendorchester am September 
kee Nowuess. Dofir kruten déi jonk 
Museker d’Méiglechkeet d’Prouwe vun 
der Fanfare ze besichen. Sie hunn 
alleguerte vun dëser Offer profitéiert 
an haut sinn se voll a ganz an  der 
„grousser Musek“ integréiert. 

Trotzallem ass fir d’Diplomiwwerreechung vun de 
Museksschoulen aus de Gemenge Bous, Duelem, 
Stadbriedemes a Waldbriedemes erëm e Jugendorchester 
op d’Been gestallt gi fir dee Nomëtte musikalesch ze 
ënnerleeën.

Zesumme mat de Schüler a Schülerinnen aus 
de Solfègeklassen, ass an de Woche virun der 
Diplomiwwerreechung a ville Prouwen intensiv un de 
Stécker geschafft ginn. Op de Fotoe kenn der iech eng 
kleng Impressioun vun dësem Optrëtt maachen.

Mir kucke positiv an d’Zukunft an hoffen, dass de 
Jugendorchester an noer Zukunft weideren Nowuess 
ënnert de Schüler aus der Duelemer Museksschoul fënnt 
a sou weider flott Momenter erliewe kann.

Och ouni extraen Optrëtt vum Jugendorchester um 
Chrëschtgala, kommt an erlieft eis jéngste Musikanten 
zesumme mat deen anere Musikanten a Musikantinnen 
aus der Fanfare de 9. Dezember um Chrëschtgala.

Boris Vandivinit 



e Samschdeg, den

09. Dezember 2017

um 20.00 Auer zu Duelem
am Centre Culturel

 
Musikalesch Leedung:
Jonathan DÉVIÈRE  

Fräien Entrée

Quête zu Gonschten vun  
Fondation Recherche Cancer



	

Programm
• Belcanto Ouverture
Willy Hautvast

• Nabucco
Giuseppe Verdi – arr. Ofburg

• Hindenburg
Michael Geisler

• Hans Zimmer: Movie Milestones
arr. Michael Brown

• Blue Rock
Philip Sparke

– Eierung vu verdengschtvoll Memberen –

• Christmas on the Rock
Suzanne Welters

• Jingle-Bell Rock
arr. D. Furlano



Installations électriques • Electroménager • Service après-vente

D‘Geschicht vun der Duelemer Musek ...
AKTIVITÉITEN – fréier an haut
No der Entstehungsgeschicht vun der Duelemer Musek an der Beschreiwung vun de Fester, konzentréiere mir eis an 
dëser Nummer vum Buet op d’Aktivitéiten vun der Fanfare Gemeng Duelem. Ech gin do esou vir – vu fréier bis haut.

Laang Joëren huet d’Musek Theater gespillt. Déi éischt Spur, déi mir kennen, as 
d’Kopie vun engem Plakat vun 1924 an och nach eng zweet Affiche aus dem Joër 
1926. Chrëschtdag selwer as ëmmer Theater gespillt gin an daat bis 1972, dunn woar 
Schluss. Am sougenannten „Casino“ as gespillt gin, nom Krich am Sall Weiland (Kino) 
a spéider op der Bühn vum Café Simon. Nët nëmmen schauspieleresch Fähegkeeten 
waren gefroot fir en Theaterstéck propper ze spillen, neen och waren gesanglech 
Qualitéiten erfuerdert. Nach Joëren duerno sin déi bekanntesten Lidder bei lëschteger 
Ronn gesongen gin.

Mat de Joëren huet och 
d’Zuel vun den Sortien 
zougeholl. Hun sech fréier 
d’Aktivitéiten méi op 
d’Duerf selwer oder och 
nach regional beschränkt, 
sou sin den Méiglechkeeten haut keng Grenzen méi 
gesaat. Concert as gespillt gin bei Geleeënheet vun der 
Kiirmes oder Mammendag, musikalësch Begleedong vun 
der Oktaav, Fronleichnamprozessioun an Kommunioun, 
Cortège fir Nationale Feierdag, Caeciliendag oder Nationale 
Gedenkdag, Begleedong vum Kleeschen an dann och nach 
lëschtegen Fuesendëmzuch an traditionnell Mäfeier. 



LUNETTERIE - OPTOMETRIE
CONTACTOLOGIE

APPAREILS AUDITIFS

• Lëtzebuerger
  Hunneg
• Hunnegdrëpp
• Hunnegwäin
• Käerzen
• Fir Kanddaf
  a Kommioun

Vum Beiemann:

Fränz Kutten
21, rue d’Assel
L-5443 Rolleng (Bous)
Tel. 23 699 510
       GSM 621 75 13 57     www.beiemann.lu



Dovun sin an Zwëschenzäit 
Aktivitéiten agestallt gin. Ech denken 
do un de Mammendagconcert zu 
Duelem, wou 1988 de leschte gespillt 
gin as oder och deen vum Gaart an 
Heem Fëlschdref. D‘Fronleichnam-
prozessioun as 1987 fir d’lescht 
duerch d’Duerf getrëppelt.

E Kiirmesconcert gët kee méi gespillt 
weder zu Duelem nach zu Fëlsch-
dref oder Welfreng. Dëst nët well 
d’Musek keng Loscht hat. Nee, sie 
sin ofgeschaaft gin mangels Intressi 
vun de Leit.

Eng flott Aktioun vun eise 
Musikanten woar fir Helleg Owend 
no de Metten an deenen dräi Dierfer an der Gemeng Krëscht-Melodien ze spillen. Dëst vun 1977 bis 1987. Dës Sortie 
as awer agestallt gin, well d’Musikanten selwer Helleg Owend doheem mat der Famill wollten verbrengen.

De Soliste-Concert woar och esou eng flott Saach. Ennert dem Dirigent Ivan Boumans woar dës Initiatiiv entstaanen 
fir eis Musikanten nach méi an d‘Vitrine ze stellen an als Solist ze brilléieren. Dës Concerts woaren an der Kierch zu 
Duelem an ëmmer gutt besicht.

Aaner Sortien hun am Laaf vun 
de Joëren aanere Charakter 
kréit oder den Oflaaf huet sech 
geännert. Ech denken do spe-
ziell un d‘1-Mä-Feier. Fréier as 
d’ganz Musek fréi am Muergen 
an de Bësch gaangen fir de 
Mäkranz ze machen. No enger 
gudder Drëpp (fir déi Grouss) as 
ët am Cortège an d’Duerf gaang 
a vun enger Wiirtschaft an déi 
aaner. Nodeems beim Präsident 
de Mäkranz ofgeliwwert gin 
as, huet sech alles an der 
leschter Wiirtschaft afond, wou 
schons waarm Wiirschterscher 
an e frëscht Bréidchen op 
d‘Musikanten gewaart hun. 
1977 as d’Journée de la Fanfare 
um 1. Mä agefouert gin. Eng 

kleng Equipe huet muerges de Mäkranz gemaat. Duerno woar Cortège fir an d’Kiirch an ët gouf eng Gedenkmass 
gehalen fir déi verstuerwen Memberen. De musikaleschen Enkadrement vun der Mass louch an den Hänn vun de 
Musikanten. Gemittlechen Ofschloss woar uschléissend am „Home“ mat Gegrills an zesummen mat der Famill. Haut 
si mir nees „back to the roots“ – Mäkranz machen, Cortège a gemittlechen Dag beim Präsident doheem a Begleedung 
vun der Famill.

17C, rue Jos Kayser  
L-5675 Burmerange
Tél. (+352) 26 67 03 51

                 CONSTRUCTIONS GÉNÉRAL

Locatioun 
vun eisem

Festzelt 
6 x 15 m

(Sëtzplaaz fir iwer 100 Persounen)

Präis: 400 €
(pro Weekend)

Tel. 621 797 991
rvandi@pt.lu

Wéi geséit dann elo den Aktivitéitsprogramm bei der Musek aus: Traditionnel spille mir den Hämmelsmarsch zu 
Duelem, Fëlschdref a Welfreng. Säit 1986 spille mir och zu Haassel, dëst op Invitatioun vun de Haasseler Pompjeeën. 
Mir begleeden eis Pilger während der Oktaav, dëst zesummen mat der Réimecher a Greiweldenger Musek. Sou si 
mir och präsent wann d’Kanner hir éischt Kommioun feieren, dëst zesummen mat der Trëntenger Musek. National 
Feierdag, d’Journée Commémorative an och de Kleeschen enkadréiere mir musikalesch op Invitatioun vun eiser 
Gemengeverwaltung. Mir spille Concert op der Place d’Armes, um Kiosk zu Réimech a soss op Invitatioun vun 
befrëndet Museken, dëst op Austauschbasis. Sie komme bei eis spillen – mir gi bei sie spillen. Op zwee grouss Concerts 
gët sech speziell am Joër preparéiert. Daat as de Fréijorsconcert, ëmmer samschdes eng Woch virum 01. Mai, an de 
Krëscht-Gala, samschdes eng Woch virun der Chrëschtwakanz.

Den Ursprong vum Fréijorsconcert geet zréck an d’Joër 1977 op Initiatiiv vum deemolegen Dirigent, dem Lucien Straus. 
Do hu mir als éischte Kéier e „Gala-Concert“ gespillt. Dorauser as 1990 ënnert der musikalescher Leedung vum Fernand 
Gallo de Show-Concert „Music to Relax“ entstaanen. Mat flotten a schmassegen Melodien, witzeg Show-Einlagen an 
effektvoll Liichtspiller konnt d’Musek d’Nolauschterer begeeschteren. 1999 huet sech de Numm vun „Show-Concert“ 

an „Fréijors-Concert“ geännert. Ennert dem Patrick Haas, 
Ivan Boumans, Ramona Schuh an haut dem Jonathan 
Dévière hu mir eng gréisser Entwecklung matgemach.

De Krëscht-Gala as 1989 entstaanen fir déi Hierschtméint 
mat intensivem Prouwen opzefëllen. Original Wierker fir 
Bloosmusek soll haaptsächlech opgefouert gin, klassesch 
Wierker a verständlecher Form virbruecht gin a natiirlech 
Musek, déi an déi besënnlech Zäit soll passen. An deem 
Sënn gët de Krëscht-Gala och haut nach gespillt.

Robert Vandivinit

(Fortsetzung am nächste Buet) 

